
1. ᑲᑎᒪᔨᑦ ᐃᓚᒋᔭᐅᔪᑦ:  

ᑲᑎᒪᔨᑦ ᐃᓚᒋᔭᐅᔪᑦ ᐊᕐᕕᓂᓖᑦ ᒪᕐᕉᓐᓂᑦ:   

▪ ᑭᒡᒐᖅᑐᐃᔨ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ   

▪ ᑭᒡᒐᖅᑐᐃᔨ ᒐᕙᒪᑦ ᓄᓇᕗᒻᒧᑦ  

▪ ᐱᖓᓱᓄᑦ ᓄᓇᓕᓐᓄᑦ ᐊᕕᒃᓯᒪᔪᓄᑦ ᑭᒡᒐᖅᑐᐃᔨ    

▪ ᒪᕐᕉᒃ ᑲᑎᒪᔨ-ᐊᑕᖏᖅᓯᒪᔪᒃᑯᑦ  

2020 ᐱᒋᐊᓕᓵᖅᑎᓪᓗᒍ ᑐᙵᓱᒃᑎᑦᑎᓚᐅᖅᑐᒍ ᓵᓇ ᐊᖑᐊᓕᒃ ᓄᑖᖅ ᑲᑎᒪᔨᓄᑦ ᑭᒡᒐᖅᑐᐃᔨ 

ᕿᑎᕐᒥᐅᑦ ᓄᓇᓕᖓᓄᑦ.  

ᒫᓐᓇᐅᔪᖅ ᒪᕐᕉᓐᓂᒃ ᑲᑎᒪᔨᑕᖃᙱᑦᑐᑦ ᐃᓂᒋᔭᐅᔪᓂᑦ. ᐱᖃᙱᑦᑐᒍᑦ ᑭᒡᒐᖅᑐᐃᔨᓂᒃ ᑭᕙᓪᓕᖅ 

ᓄᓇᓕᖓᓄᑦ ᐊᒻᒪᓗ ᑲᑎᒪᔨ-ᐊᑕᖏᖅᓯᒪᔪᒃᑯᑦ. 

 

2. ᐊᐅᓚᑕᐅᔪᓄᑦ ᓄᑖᙳᖅᑎᑕᐅᓯᔪᖅ:  

ᒫᓐᓇᓵᖅ ᑲᑎᒪᓂᕗᑦ ᑲᑎᒪᓚᐅᖅᑐᑦ ᔭᓄᐊᕆᖑᑎᓪᓗᒍ. ᐊᑖᓂ ᓄᑖᙳᖅᑎᑕᐅᓯᒪᔪᑦ ᐃᓚᖏᓐᓂ 

ᐱᔭᐅᔪᒪᔪᓄᑦ:   

 

2.1. ᐃᖅᑲᓇᐃᔭᖅᑎᓕᕆᔨᒃᑯᑦ ᓄᑖᙳᖅᑎᑕᐅᓯᒪᔪᑦ 

ᐅᑭᐅᖑᑎᓪᓗᒍ, ᐊᒥᓱᑲᓪᓚᐃᑦ ᐃᖅᑲᓇᐃᔮᔅᓴᐃᑦ ᐃᖅᑲᓇᐃᔭᖅᑎᑖᖅᑕᐅᓯᒪᔪᑦ:  

▪ ᐃᖃᓗᑦᑑᑦᑎᐊᖅ ᑕᑯᓚᐅᖅᑐᑦ ᐃᓚᒋᐊᖅᑕᐅᓯᒪᔪᑦ ᐱᖓᓱᑦ ᓄᑖᑦ ᐃᑲᔪᖅᓯᔨᑦ 

ᐃᖅᑲᓇᐃᔭᖅᑎᖏᓐᓄᑦ, ᐃᓚᒋᓗᒋᑦ ᒪᕐᕉᒃ ᐃᓄᓐᓄᑦ ᐃᑲᔪᖅᓯᔨ ᐊᒻᒪᓗ ᐱᕋᔭᖅᑐᓄᑦ 

ᐃᑲᔪᖅᓯᔨ. 

▪ ᑲᖏᖅᖠᓂᖅ  ᑕᑯᓚᐅᖅᑐᑦ ᐃᓚᒋᐊᖅᓯᒪᔪᓂᒃ ᐃᓚᒌᒃᑐᓄᑦ ᐃᑲᔪᖅᓯᔨᒥᑦ, ᐱᕋᔭᒃᑐᓄᑦ 

ᐃᑲᔪᖅᓯᔨ, ᐊᒻᒪᓗ  ᑎᑎᕋᖅᑎᒧᑦ ᐃᓕᓐᓂᐊᑎᒧᑦ.  

▪ ᐃᖃᓗᐃᑦ ᐊᒥᓱᑲᓪᓚᓂᒃ ᓄᑖᓂᒃ ᐃᓚᒋᐊᖅᓯᒪᔪᑦ, ᐃᓚᒋᓗᒋᑦ: ᐃᓄᓐᓄᑦ ᐊᒻᒪᓗ 

ᐊᐅᓚᑦᑎᔨᒧᑦ ᐃᑲᔪᖅᓯᔨ, ᐃᓚᒌᒃᑐᓄᑦ ᐃᑲᔪᖅᓯᔨ, ᐱᕋᔭᒃᑐᓄᑦ ᐃᑲᔪᖅᓯᔨ ᑐᐊᕕᕐᓇᖅᑐᓄᑦ 



ᑐᒃᓯᕋᐅᑎᓂᒃ ᐃᓕᓐᓄᑦ ᐃᑲᔫᓯᐊᖑᓂᐊᖅᑐᓄᑦ ᖃᐅᔨᒪᔪᓂᒃ, ᐱᕋᔭᖅᑐᓄᑦ ᐃᑲᔪᖅᓯᔨᒻᒪᕆᒃ, 

ᐊᒻᒪᓗ ᑎᑎᕋᖅᑎ ᐃᓕᓐᓂᐊᖅᑎ.  

ᐃᖅᑲᓇᐃᔭᖅᑎᓅᖓᔪᒃᑯᑦ ᒪᓕᒐᓕᕆᓂᕐᒧᑦ ᐱᔨᑦᑎᕋᐅᑎᒃᑯᑦ ᐊᓪᓚᕝᕕᒃ (LSB) 

ᑕᑕᑎᖅᐸᓪᓕᐊᓯᒪᔪᑦ. ᐃᖅᑲᓇᐃᔭᖅᑎᑕᖃᙱᑦᑐᑦ ᐊᐅᓚᑦᑎᔨᒧᑦ ᐃᖃᓗᑦᑑᑦᑎᐊᒥ, ᐊᒻᒪᓗ 

ᐱᒻᒪᕆᐅᙱᓗᐊᖅᑐᓄᑦ ᐃᖅᑲᖅᑐᐃᓂᕐᒧᑦ ᐃᖅᑲᓇᐃᔭᖅᑎ ᐃᖃᓗᓐᓂ.  

ᒪᕐᕉᒃ ᓄᑖᒃ ᐃᖅᑲᓇᐃᔮᔅᓴᐃᑦ ᓴᖅᑭᑎᑕᐅᓚᐅᖅᑐᑦ - ᐃᓕᓯᒪᔪᒥᑦ ᐃᑲᔪᖅᑎᑦ ᐃᑲᔪᖅᓯᔨᓄᑦ 

ᐃᖃᓗᓐᓂ, ᐃᖅᑲᓇᐃᔮᖅᑎᑖᖅᓯᒪᔪᑦ ᒫᓐᓇᓵᖅ ᐱᒻᒪᕆᐅᓗᐊᙱᑦᑐᓄᑦ ᐃᖅᑲᖅᑐᐃᔨᓕᕆᓂᕐᒧᑦ 

ᐃᖅᑲᓇᐃᔭᖅᑎᐊᓂᑦ, ᐊᒻᒪᓗ ᐊᐅᓚᑎᔨᒧᑦ ᐃᑲᔪᖅᑎ ᐅᖅᓱᖅᑑᒥ, ᐃᖅᑲᓇᐃᔮᖅᑎᑖᖅᓯᒪᖃᑕᐅᔪᑦ.  

ᐃᓚᒋᐊᕐᓗᒍ ᖁᓛᓂ ᑎᑎᕋᖅᓯᒪᔪᑦ ᐃᖅᑲᓇᐃᔮᖅᑎᑕᐅᓯᒪᔪᑦ, ᐃᓚᒋᐊᖅᑕᐅᓯᒪᔪᑦ ᐊᒥᓱᑲᓪᓚᓂᒃ 

ᐃᓄᐃᑦ ᑲᑎᖅᓱᖅᑕᐅᔪᑦ ᐱᔾᔪᑎᒋᔭᐅᔪᓄᑦ ᑲᑎᒪᔨᑦ.   

 

2.2. ᐃᓄᐃᑦ ᐊᖏᖅᑕᐅᓯᒪᔪᑦ ᐱᕙᓪᓕᐊᓂᕐᒧᑦ   

LSB  ᑲᒪᐃᓐᓇᖅᑐᑦ ᐊᑲᐅᓈᖅᑐᒃᑯᑦ ᐃᓄᓐᓄᑦ ᐊᖏᖅᑕᐅᓯᒪᔪᑦ ᐱᕙᓪᓕᐊᓂᕐᒧᑦ - ᑐᕌᒋᔭᖓᑦ 

ᐅᑕᖅᑭᖃᑦᑖᖅᑕᐃᓕᒪᓂᕐᒧᑦ ᒪᓕᒐᓕᕆᓂᕐᒧᑦ ᐃᑲᔫᓯᐊᑦ ᑐᒃᓯᕋᐅᑎᓄᑦ ᐊᒻᒪᓗ ᐊᖏᖅᑕᐅᓂᕐᒧᑦ. 

ᓄᑖᑦ ᑲᓇᑕᒥ ᐊᑐᐊᒐᓄᑦ ᓴᖅᑭᑎᑕᐅᓯᒪᔪᑦ ᐊᑲᐅᓈᕐᓂᖅᓴᒃᑯᑦ ᑐᑭᓕᐅᕆᓗᒋᑦ ᐃᖅᑲᓇᐃᔮᖅᑎᓄᑦ. 

ᐊᐅᓚᑦᑎᓂᕐᒧᑦ ᑲᒪᒋᔭᐅᓪᓚᕆᒃᓯᒪᔪᑦ ᓄᑖᓄᑦ ᐃᖅᑲᓇᐃᔮᖅᑎᑖᕋᓱᐊᕐᓂᕐᒧᑦ.  

 

2.3. ᐱᔨᑦᑎᕋᐅᑎᑦ ᐊᑲᐅᙱᓕᐅᕈᑕᐅᔪᑦ (ᖃᕋᓴᐅᔭᒧᑦ ᓱᕋᐃᔾᔪᑎ)  

ᐅᑭᐊᒃᓵᖑᑎᓪᓗᒍ, ᒪᓕᒐᓕᕆᔨᒃᑯᑦ ᑲᑎᒪᔨᖏᑦ ᐊᑲᐅᙱᓕᐅᕈᑕᐅᓯᒪᔪᑦ ᒐᕙᒪᑦ ᓄᓇᕗᑦ 

ᖃᕋᓴᐅᔭᒧᑦ ᓱᕋᒃᑎᑕᐅᓂᒃᑯᑦ. ᐃᖃᓗᑦᑑᑦᑎᐊᖅ ᖃᕋᓴᐅᔭᖏᑦ ᓱᕋᒃᑕᐅᓗᐊᖅᓯᒪᙱᑦᑐᑦ, 

ᐊᐅᓚᑦᑎᓯᒪᓂᖏᓐᓄᑦ ᓇᒻᒥᓂᖅ ᐃᓚᒋᔭᐅᔪᓄᑦ ᖃᕋᓴᐅᔭᓕᕆᓂᕐᓂᖏᓐᓄᑦ. ᑲᖏᖅᖠᓂᖅ ᐊᒻᒪᓗ 

ᐃᖃᓗᐃᑦ, ᑭᓯᐊᓂ, ᐊᐅᓚᓯᒪᓂᖏᑦ ᐊᑐᖅᑐᑎᒃ ᒐᕙᒪᑦ ᓄᓇᕗᑦ ᐃᓚᒋᔭᐅᔪᑦ ᖃᕋᓴᐅᔭᓕᕆᓂᕐᒧᑦ 

ᐊᒻᒪᓗ ᑕᑯᓪᓗᑎᒃ ᐱᒻᒪᕆᐅᔪᓄᑦ ᐊᑲᐅᙱᓕᐅᕈᑕᐅᓯᒪᔪᓂᒃ. 2020 ᐱᒋᐊᓕᓵᖅᑎᓪᓗᒍ, ᐃᓚᖏᑦ 

ᑲᑐᔾᔨᖃᑎᒌᖏᑦ ᖃᕋᓴᐅᔭᓕᕆᔪᓐᓇᓚᐅᙱᑦᑐᑦ ᐃᓚᒋᔭᐅᔪᓂᑦ, ᐊᒻᒪᓗ ᐊᐅᓚᓂᖏᑦ ᐆᑦᑑᑎᒋᓗᒍ 

ᖃᕋᓴᐅᔭᒃᑯᑦ ᑎᑎᕋᕐᓂᖅ ᐃᓄᒧᑦ. ᒪᓕᒐᓕᕆᔨᒃᑯᑦ ᑲᑎᒪᔨᖏᑦ ᐱᔪᓐᓇᓚᐅᖅᑐᑦ ᑭᒃᑯᓕᒫᑦ 

ᐃᖅᑲᓇᐃᔭᖅᑎᖏᓐᓄᑦ ᐃᖃᓗᑦᑑᑦᑎᐊᑉ ᐃᓚᒋᔭᐅᔪᑦ ᖃᕋᓴᐅᔭᓕᕆᓂᕐᒧᑦ ᓱᒃᑲᔪᒃᑯᑦ, ᑭᓯᐊᓂ 

ᓱᒃᑲᐃᓗᐊᖅᓯᒪᔪᑦ ᐱᓕᕆᐊᔅᓴᓄᑦ ᐊᑕᖏᕋᓱᐊᕐᓗᒋᑦ ᐊᐅᓚᑦᑎᒋᐊᕐᓂᕐᒧᑦ.  

ᒫᓐᓇᓵᖅ, ᐊᑲᐅᙱᓕᐅᕈᑕᐅᓯᒪᔪᖃᖅᓯᒪᔪᑦ ᐱᔾᔪᑎᒋᓪᓗᒍ ᐳᕕᕆᓐᓇᖅᑐᐊᓗᒃ ᓄᕙᒡᔪᐊᕐᓂᖅ-19 

ᐋᓐᓂᐊᕐᓇᕐᓂᖓᓄᑦ. ᒪᔨ ᕿᑎᐊᓂ, ᐊᓪᓚᕝᕖᑦ ᒪᑐᓯᒪᓚᐅᖅᑐᑦ ᑭᒃᑯᓕᒫᓄᑦ - ᐃᑲᔪᖅᓯᔨᑦ ᐊᒻᒪᓗ 

ᐃᖅᑲᓇᐃᔭᖅᑎᑦ ᐅᖃᐅᔾᔪᖅᑕᐅᓯᒪᔪᑦ ᐅᖓᓯᒐᓱᐊᓂᕐᒧᑦ ᐃᖅᑲᓇᐃᔮᕐᓗᑎᒃ. ᒪᓕᒐᓕᕆᓂᕐᒧᑦ 

ᑲᑎᒪᔨᖏᑦ ᑲᒪᕙᓪᓕᐊᓚᐅᖅᑐᑦ ᓇᓗᓇᐃᔭᖅᑐᑎᒃ ᐊᑐᐃᓐᓇᐅᔭᕆᐊᖃᖅᑐᑦ ᐃᑲᔫᓯᐊᓄᑦ 

ᐊᑐᖅᑕᐅᓯᒪᓕᖅᑐᑦ ᑲᒪᒋᓂᐊᕐᓗᒋᑦ ᑖᔅᓱᒧᖓ ᐊᓯᙳᖅᑎᑕᐅᔪᓄᑦ.  

3. ᖃᑎᒪᔨᑦ ᑲᑎᒪᓂᖏᑦ 

ᐊᑕᖏᖅᓯᒪᔪᑦ-ᑕᐃᑲᓃᑦᑐᑦ ᑲᑎᒪᔨᑦ ᑲᑎᒪᒋᐊᖃᓚᐅᖅᑐᑦ ᐅᐱᕐᖓᓵᖑᑎᓪᓗᒍ, ᑭᓯᐊᓂ, ᒫᓐᓇᐅᔪᖅ 

ᖃᓄᐃᓐᓂᕆᔭᐅᔪᓄᑦ ᑲᑎᒪᔪᓐᓇᓚᐅᙱᑦᑐᑦ. ᑮᓇᐅᔭᓕᕆᓂᕐᒧᑦ ᑲᑎᒪᔨᖏᑦ ᑲᑎᓚᐅᖅᑐᑦ 



ᐅᖓᓯᒃᑲᓗᐊᖅᑎᓪᓗᑎᒃ ᐊᐃᕆᓕᒥ ᐅᖃᖃᑎᒌᓐᓂᐊᕐᓗᑎᒃ 2019 ᑮᓇᐅᔭᓕᕆᓂᕐᒧᑦ 

ᐅᓂᒃᑳᒐᔅᓴᓕᐊᓄᑦ ᐊᖏᖅᑕᐅᓂᕐᒧᑦ ᐊᒻᒪᓗ 2019-2020 ᓇᒻᒥᓂᖃᖅᑐᓄᑦ ᑮᓇᐅᔭᓄᑦ 

ᐊᑐᖅᑐᔅᓴᓄᑦ ᐊᓪᓚᕝᕕᓄᑦ. ᑲᑎᒪᔨᑦ ᐊᖏᖅᑕᐅᓂᖏᑦ ᑲᒪᒋᔭᐅᓚᐅᖅᑐᑦ ᐅᖓᓯᒃᑲᓗᐊᖅᑎᓪᓗᑎᒃ.  

 

 


